ՏԵՂԵԿԱՆՔ -ՀԻՄՆԱՎՈՐՈւՄ
Գույք հետ վերցնելու և Հայաստանի Հանրապետության կառավարության
“14 օգոստոսի 2003 թվականի N1032-Ա որոշման մեջ փոփոխություններ կատարելու մասին” որոշման նախագծի հիմնավորման վերաբերյալ
1. Անհրաժեշտությունը` Գույք հետ վերցնելու և Հայաստանի Հանրապետության կառավարության “14 օգոստոսի 2003 թվականի N1032-Ա որոշման մեջ փոփոխություններ կատարելու մասին” որոշման նախագծի ընդունումը պայմանավորված է նրանով, որ ՀՀ կառավարության 2003 թվականի օգոստոսի 14-ի N1032-Ա որոշման համաձայն <<Կոտայք>> ՋՕ ընկերությանն, ի թիվս այլ գույքի, անհատույց օգտագործման իրավունքով հանձնված է Կոտայքի մարզի Ձորաղբյուրի N1 ջրհան կայանը, որը չի օգտագործվում շուրջ 15 տարի, գտնվում է տեխնիկապես վատ վիճակում և նրա վերականգնման ու շահագործման համար պահանջվում է ֆինանսական զգալի միջոցներ, որը ընկերությունը չունի: Ձորաղբյուրի N1 ջրհան կայանի սպասարկման տարածքում գտնվող ջրօգտագործողները բազմակի անգամ դիմել են ՀՀ տարածքային կառավարման նախարարության ջրային տնտեսության պետական կոմիտե, պատրաստակամություն հայտնելով սեփական ուժերով այն վերանորոգել  և իրենց միջոցների հաշվին ջրհան կայանը շահագործել, որը թույլ կտա լրացուցիչ ոռոգել շուրջ 350 հա ոռոգելի հողատարածք: Հաշվի առնելով վերը նշվածը, նպատակահարմար է  Ձորաղբյուրի N1 ջրհան կայանը <<Կոտայք>> ՋՕԸ–ից հետ վերցնել և վարձակալական հիմունքներով, սահմանված կարգով, հանձնել սպասարկման տարածքում գտնվող ջրօգտագործողներին:

2. Ընթացիկ իրավիճակը և խնդիրները` Ջրհան կայանը հանձնման պահին եղել է տեխնիկապես մաշված և հետագա նպատակային շահագործման համար ոչ պիտանի: Հաշվի առնելով <<Կոտայք>> ՋՕ ընկերության տնօրինության բազմաթիվ խնդրանքները` Ձորաղբյուրի N1 ջրհան կայանը հետ վերցնելու վերաբերյալ, անհրաժեշտություն է առաջացել նախապատրաստել համապատասխան ՀՀ կառավարության որոշման նախագիծ:  

3. Տվյալ բնագավառում իրականացվող քաղաքականությունը` ՀՀ ջրտնտպետկոմիտեն իր գործունեությունը իրականացնելու ընթացքում առաջնորդվում է ՀՀ ջրային օրենսգրքով և <Ջրօգտագործողների ընկերությունների ու ջրօգտագործողների ընկերությունների միությունների> մասին ՀՀ օրենքի պահանջներին համապատասխան:
4. Կարգավորման նպատակը և բնույթը` գնահատելով ընթացիկ իրավիճակը` առաջացած խնդրի լուծման համար նպատակահարմար է անհատույց օգտագործման իրավունքով <<Կոտայք>> ջրօգտագործողների ընկերությանը  հանձնված  ՀՀ Կոտայքի մարզի Ձորաղբյուրի N1 ջրհան կայանը հետ վերցնել և սահմանված կարգով հանձնել վարձակալության:  
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է  ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից, որի վերաբերյալ ստացվել են ՀՀ ֆինանսների և ՀՀ արդարադատության նախարարությունների, ՀՀ կառավարությանն առընթեր պետական գույքի կառավարման վարչության կարծիքները:

6. Ակնկալվող արդյունքը` վերը նշված ՀՀ կառավարության որոշման նախագծի ընդունումը հնարավորություն կտա  վարձակալությամբ հանձվող գույքը նորոգել  և պիտանի դարձնել  հետագա շահագործման:                                      
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան

